
DESCRIPCIÓN DO NOSO CENTRO                                                   

O IES Castelao é un centro de Educación Secundaria e bacharelato, situado na cidade de  

Vigo (Pontevedra), concretamente no barrio do Calvario. 

 

No presente curso, conta cunha plantilla de 67 profesores, dos cales 59 teñen destino 

definitivo. Hai matriculados un total de 680 alumnos/as, destes, 317 cursan a ESO, 363 o 

Bacharelato. 

 

No centro véñense desenvolvendo ao longo dos últimos cursos accións destinadas a mellorar 

as infraestructuras relacionadas coas TICs e as prestacións das mesmas, destacando entre 

elas a de dotarse dun servidor central que canaliza os servizos de almacenamento de 

documentos de todas as máquinas do centro, a remodelación da aula de informática, a 

instalacións de varios cañóns de proxección, así como un encerado dixital. 

 

Por outra banda,  dende o ano pasado, comezouse a informatización do catalogo da biblioteca 

a través do programa MEIGA, que permite aos usuarios facer buscas e reservas dos fondos da 

biblioteca dende a web. 

OBXECTIVOS                                                                                        

 

Mediante este proxecto pretendemos  promover a participación de todos os profesores que 

teñan interese en participar no mesmo para a mellora da súa práctica docente, tratando de 

acadar os seguintes obxectivos: 

 

� Formación do profesorado no coñecemento e uso das TIC. 

� Coñecemento, formación e utilización dos recursos TIC que ten actualmente o centro e 

os que se incorporarán a raíz da participación neste proxecto, co fin de mellorar os 

nosos procesos de ensinanza-aprendizaxe. 

� Formar ao noso alumnado no uso responsable das TICs como fonte de información, de 

coñecemento e de autoaprendizaxe. 

� Aproveitar a utilización das TIC para mellorar a atención á diversidade. incorporar o uso 

das TIC nas adaptacións curriculares e itinerarios personalizados (alumnado con 

necesidades educativas especiais, con atraso escolar, etc.). 

� Elaboración de novas unidades didácticas que inclúan a utilización das TICs. 

� Ampliación e mantemento da páxina web do centro. 

� Fomento na comunidade educativa da rede inalámbrica con fin de incrementar os 

espacios de utilización da mesma. 

� Incrementar a utilización da páxina web do centro como medio de comunicación 

interactiva cos alumnos, pais, administración e co resto da comunidade educativa. 

METODOLOXÍA                                                                                     

 

A hora de traballar propoñemos graduar o uso dos recursos e estratexias TIC dende as máis 

simples ás máis complexas, na seguinte secuencia temporal: 

 

� Uso de Internet como fonte de información (xeral, enciclopedias, dicionarios, fontes 

estatísticas, xornais dixital, etc.). Aínda que se ensine aos alumnos/as a utilizar os 

buscadores, o profesorado, como norma xeral, proporcionaralles as direccións Web 

nas que poderán atopar a información que precisan para a realización de traballos e 

actividades, tanto de xeito individual como en grupos.  

� Realización de traballos, actividades e proxectos empregando recursos TIC tanto 

individualmente como en grupos. Os traballos feitos polos alumnos poderán 

incorporarse á web e incluso a webs externas como a Wikipedia, o que suporá unha 

motivación adicional. 

� Uso dos ordenadores e do vídeoproxector como apoio ás explicacións do profesorado: 

Este recurso é útil, pero, en si mesmo, non constitúe unha estrategia metodolóxica 

activa. 

� Uso de programas, vídeos e xogos educativos que contemplan un gran abano de niveis 

educativos, de xeito que partindo de un mesmo programa, é posible atender as 

necesidades educativas de todos os alumnos dunha clase, xa que cada alumno pode 

avanzar a un ritmo distinto, respectándose deste xeito a diversidade 

� Uso dos chamados "programas por investigación" de tipo webquests. Esta estratexia 

metodolóxica proporciona un uso moi eficaz e innovador dos recursos TIC. 

� Creación da aula virtual que proporcione documentación de xeito ordenado ós nosos 

alumnos, asignando e recollendo as tarefas propostas polo profesorado, así como a 

organización de actividades e traballos por grupos. 

� Emprego da Aula Virtual: proporciona un contorno de traballo virtual que facilita os 

procesos de ensinoaprendizaxe ó permitir que o profesor proporcione documentación 

dun xeito ordenado ó alumnado, asigne e recolla tarefas, organice actividades e 

traballos por grupos, proporcione cuestionarios de autoavaliación ou de avaliación, 

glosario de termos, calendario de notificacións e axenda persoal, ferramentas de 

debate...Ó estar a Aula Virtual nos servidores da Consellería, o acceso está garantido 

desde todos os ordenadores con acceso a Internet, podendo o alumno traballar desde 

a casa (rematando actividades, facendo exercicios de reforzo, ...) 

� Transversalidade: as TIC permiten incluír e tratar valores como a solidariedade, 

cooperación… 

O TRATAMENTO DA DIVERSIDADE                                                    

 

Unha das claves da atención á diversidade está na posibilidade de tratar dunha forma 

individualizada a cada alumno, adaptándonos ás  súas peculiaridades e necesidades. A 

utilización dos recursos TIC  facilitan o traballo individualizado realizado polo alumnado así 

como o seguimento dos seus progresos por parte do profesorado. As actividades 

favorecedoras da atención á diversidade dentro da aula son as seguintes: 

 

� Programas, videos e demais ferramentas TIC permiten atender as necesidades 

educativas dos alumnos, tendo cada un deles un avance ó seu ritmo respectando a 

diversidade. 

� A Aula Virtual e os recursos TIC permiten que o alumnado con necesidades de apoio 

poda traballar con maior profundade os contidos nos que teñen dificultades. 

� Ademais das aulas TIC, a biblioteca permite o acceso en condicións de igualdade ás 

ferramentas TIC a todos os membros do centro no horario lectivo normal e fóra del. 

RECURSOS TIC DO NOSO CENTRO                                                  

 

O equipamento informático do que dispón o instituto e que aproveitariamos na súa totalidade 

para a posta en marcha deste proxecto é o seguinte: 

 

� Un ordenador en cada despacho dos departamentos didácticos e do departamento de 

orientación, equipados con impresora que na mayoría dos casos posúe escáner. 

� Un ordenador na aula de pedagoxía terapéutica e audición e linguaxe. 

� Un aula de informática equipada con vinteseis ordenadores con conexión a internet, 

diispón ademais dun proxector e pantalla fixa. 

� Tres ordenadores na sala do profesorado. 

� Catro ordenadores portátiles. 

� Aula de vídeo I,  dotada con encerado dixital e cun proxector. 

� Aula de vídeo II, dotada con proxector e pantalla fixa. 

� Biblioteca con 4 ordenadores para o alumnado e un equipo con impresora para o 

encargado da biblioteca.  

� Un ordenador por cada membro da dirección e por cada administrativo. 

 

O noso centro posúe unha rede WIFI, pero tratarase nun futuro de mellorar o seu alcance, 

de xeito que os departamentos que non teñen cableado de rede poidan ter igualmente 

conexión a internet, asimesmo na biblioteca, a cobertura permitiría traballar con portáiles 

personais., 

 

Pretendemos crear unha nova aula montada e equipada con vinte ordenadores con 

conexión a internet, e convertela en aula TIC. Equiparíase cun proxector e unha pantalla 

fixa. 

 

Os ordenadores da sala do profesorado seguirían cubrindo o traballo do profesorado, tanto 

o de búsqueda de información como as tarefas de introducir faltas de asistencia, 

xustificacións e cualificacións no programa XADE. Ampliarase o número de ordenadores da 

mesma cando os actuais se saturen polo uso frecuente. 

 

Por último, o aumento de  ordenadores portátiles, permitiría ó profesorado incrementar o 

uso dos mesmos nos grupos de alumnado, apoiados coa conexión á rede WIFI. 

Normas de utilización das aulas de informática e au divisuais        

 

� Reflexar no horario o uso previsto das aulas TIC polo profesorado/alumnado implicado 

no proxecto, para asegurar a execución das actividades recollidas no proxecto e nas 

programacións. 

 

� O uso das aulas de informática por parte doutros profesores implicará reserva previa. 

 

� Identificación da ubicación dos alumnos nas aulas de informática. 

 

� O profesor é responsable de controlar que os alumnos sempre estén no mesmo 

equipo, empregando o libro de ocupación de aula. 

 

� Calquera cambio de posto aparecerá nos libros de ocupación de cada equipo. 

 

� No caso de usos esporádicos o profesor cubrirá o libro de ocupación para o 

profesorado. 

 

� O alumno/a é responsable do estado do posto de traballo que emprega. 

 

� As incidencias notificaranse ó equipo de mantemento empregando o parte 

correspondente. 

 

� Prohíbese instalar/desinstalar software nos ordenadores, salvo excepcións especiais. 

� De precisar algún tipo de software non presente nos ordenadores, o profesor deberá 

notificalo ó equipo de mantemento para que se analice se é posible ou non a súa 

instalación, primándose o emprego de software libre para que o alumnado tamén teña 

acceso a él na súa casa. 

Uso dos equipos TIC da Biblioteca                                                     

 

O responsable dos equipos da biblioteca será o profesor encargado en cada momento. 

 

� A finalidade dos ordenadores é a busca de información educativa ou á realización de 

tarefas baixo a supervisión do profesorado, previa reserva. 

� Habilitaranse horas de acceso á biblioteca e ós seus equipos informáticos fora do 

período lectivo normal, para permitir que alumnado menos favorecido económicamente 

ou que careza de acceso a equipos informáticos e/ou Internet, poida ter acceso en 

igualdade de oportunidades ás ferramentas informáticas. 

� Para poder usar un ordenador hai que cubrir o libro correspondente de ocupación, ó 

inicio e ó remate da sesión. O usuario é reponsable do uso do equipo informático.  

� As incidencias notificanse ó equipo de mantemento usando o parte axeitado. 

PREVISIÓN DAS MODIFICACIÓNS NO PCC                                      

A previsión das modificacións no proxecto curricular do centro son: 

 

� Modificación de criterios metodolóxicos para adaptalos ós novos medios. 

� Inclusión de novos criterios de avaliación que teñan en conta o traballo usando as TIC. 

� Nas programacións didácticas deben aparecer reflectidas as modificacións dos criterios 

de avaliación, criterios metodolóxicos, novas posibilidades de atención á diversidade e 

o traballo en equipo. 

� Incluír o portal web entre os recursos didácticos e pedagóxicos e organizar o seu 

mantemento e revisión. 

PREVISIÓN DAS MODIFICACIÓNS NO PXA                                     

 

A previsión das modificacións no Plan Anual: 

 

� Inclusión entre os obxectivos do curso a normalización do uso das TICs no traballo 

diario. 

� Determinar as actividades fundamentais que concretarán o desenvolvemento do 

proxecto a nivel curricular, actividades complementarias e extraescolares. 

� Adaptación do plan de formación do profesorado. Incluir o uso das TIC para acadar 

mellores resultados nos proxectos educativos nos que está a traballar o centro. 

PLAN DE AVALIACIÓN                                                                         

 

Para levar a cabo a avaliación do plan, teremos en conta se os seguintes obxectivos se 

acadaron. 

 

� A implicación do profesorado no proxecto. 

� Formación do profesorado no emprego das TIC na aula. 

� Uso das TIC nas aulas por parte do profesorado implicado. 

 

Para valorar estes obxectivos, cada un dos profesores implicados no proxecto encherá un 

formulario onde se especificarán as actividades desenvolvidas, data e duración, dificultades 

experimentadas para levar a cabo as actividades, valoración dos obxectivos acadados e da 

experiencia en relación ós métodos tradicionais de ensino, así como as posibles actuacións 

de mellora con vistas a futuras implementacións. Periodicidade trimestral. 

 

� A creación dunha  nova aula TIC. 

� Ampliación e actualización da páxina web do instituto. 

� Difusión do proxecto na comunidade escolar. 

 

Para valorar estes obxectivos, enquisaremos o alumnado para valorar a repercusión das 

experiencias educativas e posibles suxerencias, con vistas a reflexionar e mellorar 

aspectos do proxecto. 

 

� Fomento na comunidade educativa da rede sen fíos e incrementar os espacios de 

utilización da mesma. 

� Elaboración de contidos educativos TIC para compartir nas aulas. 

PROPOSTA DE FORMACIÓN DO PROFESORADO                           

 

Aínda que existe disparidade en coñecementos no profesorado e as necesidades de formación 

non son uniformes, propóñense os seguintes puntos: 

 

� Manexo básico dun procesador de texto, software de presentacións e tratamento de 

imaxes para uso docente. 

� Edición e publicación de materiais no portal do centro. 

� Uso da plataforma de teleformación. 

� Manexo de portátiles, proxector, encerado dixital e control da saída a Internet nas 

aulas. 

COMPROMISO E MEDIDAS PARA DIFUNDIR O PROXECTO             

 

O éxito ou fracaso deste proxecto dependerá da implicación da comunidade educativa no 

mesmo. Por iso consideramos que as medidas de difusión deben estar encamiñadas á 

motivación tanto entre o profesorado, o alumnado e as familias. 

 

A  páxina WEB do IES Castelao será a  canle principal de información do proxecto de 

incorporación das TIC á vida académica do Centro. Nela estarán presentes os materiais 

elaborados así como calquera información quepoida resultar de utilidade á comunidade 

educativa en xeral 

 

 

 

 

 


